
Borgarhólsskóli

Kynning á valgreinum
10.  bekkjar
skólaárið 2008 - 2009

Hestafræði

Hestafræði er stigskipt nám í hestamennsku þar sem stuðlað verður að bættu aðgengi að fræðslu, þjálfun og menntun í hestamennsku. Nemendur eru leiddir stig af stigi í takt við getu sína og áhuga og þar með lagður grunnur að árangri og öryggi í hestamennskunni hvort sem hún verður stunduð til frístunda eða sem keppnisíþrótt í framtíðinni.

Dæmi um þætti sem teknir verða fyrir:

Að nemendur geti nálgast hest á réttan hátt, mýlt hann og teymt, undirbúið hest fyrir reið,  teymt hest, gert æfingar með og á hesti,  farið í reiðtúra, sprett af og gengið frá hesti. Einnig verða skoðuð kennslu- og keppnismyndbönd og jafnvel farið í vettvangsferðir.

Markmið:

· Að stuðla að auknum áhuga á reiðmennsku á íslenskum hestum og á hestaíþróttum.

· Að auðvelda aðgengi að menntun í reiðmennsku og hestaíþróttum fyrir unga sem aldna.

· Að bæta þekkingu á meðferð, notkun og umhirðu íslenska hestsins á breiðum grunni.

· Að nemendur kunni að hirða og umgangast hesta á öllum aldri.

· Að kynna fyrir nemendum hina fjölbreyttu flóru hestakynja og hestamennsku um allan heim.

Tímafjöldi:  Tvær klst. á viku

Hámarksfjöldi:  10 nemendur

Námsmat:  Vinnusemi, ástundun, skrifleg og verkleg próf

Félagsstörf

Félagsstörf eru fyrir þá nemendur sem kosnir eru í fjáröflunarnefnd, árshátíðarnefnd og nemendaráð. Kosið er að vori fyrir næsta skólaár.

Fjáröflunarnefnd: Átta nemendur úr 10. bekk eru í nefndinni á hverju skólaári, fjórir úr hvorri bekkjardeild. Allir nemendur 10. bekkjar geta boðið sig fram. Fjáröflunarnefnd sér um fjáröflun 10. bekkjar vegna skólaferðalags.
Árshátíðarnefnd: Sex nemendur úr 9. og 10. bekk eru í nefndinni á hverju skólaári, einn úr hvorri deild 9. bekkjar og tveir úr hvorri deild 10. bekkjar. Allir nemendur í 9. og 10. bekk geta boðið sig fram. Árshátíðarnefnd skipuleggur árshátíð unglingadeilda í Borgarhólsskóla.
Nemendaráð: Sex nemendur eru í nemendaráði, einn úr hverri bekkjardeild á unglingastigi og skipuleggja þeir dagskrá Keldunnar.
Markmið:

· Að nemendur taki þátt í að efla og móta félagsstarf í skólanum og Keldunni.
· Að nemendur komi að því að skipuleggja og undirbúa ýmsar uppákomur á vegum skólans og Keldunnar s.s. leikrit 10. bekkjar, árshátíð skólans o.fl.

· Að nemendur þjálfist í ýmsum hliðum félagsstarfa s.s. fundarstörfum, fundarsköpum, áætlanagerð o.fl.
Tímafjöldi: Ein klst. á viku

Námsmat: Virkni og frammistaða metin
Hreystival 

Æft verður fyrir Skólahreysti, púl og þrekhringir. Keppendur verða valdir úr þessum hópi til að fara fyrir hönd skólans í Skólahreystikeppnina.                                                                                                       Tímafjöldi: Ein klst. á viku                                                                                                                    Hámarksfjöldi: 20 nemendur                                                                                                                      Námsmat: Frammistaða nemenda í tímum metin
Vistfræði heimahéraðs

 Fræðsla um fjölbreytt náttúrufar Þingeyjarsýslna. Náttúrustofa Norðurlands eystra sér um kennsluna og skipuleggur hana í samstarfi við Borgarhólsskóla. Fræðilegri þekkingu verður miðlað með fjarkennslusniði, í rannsóknarstofum, í vettvangsferðum og í kennslustofum.

Tímafjöldi: Ein klukkustund í viku  (unnið í lotum)
Leiklist
Allir sem ætla að taka þátt í leikriti 10. bekkjar velja þetta, ekki bara þeir sem vilja leika, heldur allir sem ætla að koma að leikritinu á einn eða annan hátt. Hér læra nemendur um leiklist almennt og hvernig farið er að því að setja upp leikrit. Farið verður í undirstöðuatriði leikrænnar tjáningar, framsögn, spuna, einbeitingu og leiki. Einnig að hverju þarf að huga og í hvaða röð hlutirnir eru gerðir s.s. leikskrá, auglýsingar, sviðsmynd, smink, búningar, leikmunir, hvíslarar, aðstoðarleikstjórar, sýningarstjórar, miðasala, ljósa- og tæknifólk.  Leikrit verður lesið yfir, valið, æft og að lokum sýnt.
Markmið:

· Að nemendur fái innsýn í það hvernig leiksýning verður til.

· Að nemendur fái tilsögn í framsögn og í því að koma fram og tala fyrir framan hóp.

· Að nemendur kynnist leikritum frá nokkrum tímaskeiðum.

Tímafjöldi: Mun samsvara einni klst. á viku
Námsmat: Frammistaða nemenda metin 
Íþróttaæfingar metnar

Þeir nemendur sem æfa íþróttir undir handleiðslu þjálfara með réttindi geta fengið æfingarnar metnar sem val í Borgarhólsskóla með eftirfarandi hætti:

Þrjár klst. í viku verða metnar sem ein klst. í vali. Sex klst. í viku verða metnar sem tvær klst. í vali. Ekki er hægt að fá meira metið en það. Krafa er gerð um að þjálfari skrái mætingu nemenda og skili henni inn mánaðarlega til skólastjóra. Nemandi verður að vera með 85% mætingu á æfingar, fyrir utan veikindi og leyfi, til að fá þær metnar.
Smíðar og hönnun
Nemendur fá kennslu í hefðbundinni smíði, rafeindatækni og hönnun.
Markmið:
· Að þroska verkfærni og verkkunnáttu, gera nemendur sjálfstæða í vinnu. 

· Að þjálfa nemendur í að móta hugmyndir í efni með þeirri verktækni sem greinin býr yfir. 

· Að þekkja grunneiningar rafeindafræðinnar og kunna að  smíða búnað sem byggist á þeim.

· Að nemendur öðlist betri verkfærni og meiri þekkingu um verkmenntir.

Tímafjöldi: Ein klst. á viku

Hámarksfjöldi: Tíu nemendur

Námsmat: Mat á frammistöðu í tímum og mat á verkefnum

Myndmennt

Nemendur reyni ólíkar aðferðir við listsköpun, s.s. ljósmyndun, málun, teiknun og þrykk. Nemendur kynnist myndlist frá ólíkum tímabilum með sérstaka áherslu á nútímalist. Nemendur æfist í listgagnrýni á verk sín og annarra. Áhersla verður lögð á ferilmiðaða vinnu.

Markmið:

· Að nemendur auki skilning sinn á myndlist.

· Að nemendur öðlist frekari færni í sköpun með ólíkum aðferðum.

· Að nemendur geti tjáð sig á persónulegan og skapandi hátt í mynd.

Tímafjöldi: Ein klst. á viku

Hámarksfjöldi: Tólf nemendur

Námsmat: Mat á frammistöðu í tímum og mat á verkefnum
Sjálfsmennska

Aðaláhersla  er lögð á heimilisfræði auk næringar- og matvælafræði og hirðingu á fatnaði og fleiru er tengist heimilishaldi. Þá er fléttað inn í námið fjölbreyttu efni, ýmist fyrirlestrum eða stuttum námskeiðum sem nemendur vinna úr. Þar má m.a. nefna:

· hreinlæti við meðferð matvæla og hollustu

· umhverfismál, nýtingu og endurvinnslu

· persónulegt hreinlæti – hár og húð

· líkamsbeitingu, vinnustellingar

· kynningu á málefnum fatlaðra

· kynningu á störfum lögreglu í þjóðfélaginu

Innan skynsamlegra marka geta nemendur einnig valið sér fyrirlestra um málefni sem þeir telja að komi þeim að notum í framtíðinni.

Markmið:
· Að gera nemendur hæfari til að standa á eigin fótum og betur undirbúna fyrir líf og starf í sínu nánasta umhverfi og þjóðfélagi sem er í sífelldri þróun.

Tímafjöldi: Tvær klst. á viku

Hámarksfjöldi: Tólf nemendur

Námsmat: Mat á frammistöðu í tímum, skrifleg og verkleg próf
Handmennt

Nemendur fást m.a. við hekl, vélsaum, hönnun, t.d. á skarti og fleira.

Markmið:

· Að nemendur þjálfist í að nota mismunandi efni og aðferðir.
· Að stuðla að sjálfstæði nemenda við úrvinnslu hugmynda.
Tímafjöldi: Tvær klst. á viku

Hámarksfjöldi: Tíu nemendur

Námsmat: Mat á frammistöðu í tímum og mat á verkefnum

Björgunarsveit

Nemendur mæta í björgunarsveitarskýlið einu sinni í viku, á fimmtudagskvöldum, þar sem þeir sinna ýmsum verkefnum er varða sveitina s.s. kynnast sérhæfðum búnaði sveitarinnar, læra að umgangast tæki og tól, prófa slöngubáta, kajaka og sulla í sjónum, fá að kynnast klifurbúnaði og hvernig hann virkar, sinna dósatalningu o.fl. Nemendur taka þátt í ýmsum æfingum sveitarinnar, fara á námskeið og í eina fjallaferð. Reiknað er með að öll vinna fari fram á kvöldin eða um helgar. 

Tímafjöldi: Mun samsvara tveimur klst. á viku

Hámarksfjöldi: 10 nemendur
Námsmat: Próf á námskeiðum, mæting, umgengni, áhugi og verklegar æfingar
Tæknival

Nemendur fræðast um og læra á hljóð- og ljósabúnað í samkomusal. Nemendum er ætluð umsjón með búnaði í salnum í frímínútum og á samkomum á vegum skólans.
Markmið:
· Að nemendur öðlist þekkingu og reynslu í notkun á tæknibúnaði til samkomuhalds.

· Að nemendur læri uppsetningu alls sem viðkemur tæknibúnaði (snúrur, hljóðnemar, statíf o.fl.).
· Að nemendur tileinki sér þá ábyrgð sem felst í umsjón og meðferð á slíkum búnaði.

Tímafjöldi: Samvarar tveimur klst. á viku 

Hámarksfjöldi: Sex nemendur
Námsmat: Frammistaða nemenda metin
Samfélagsfræðival
Samfélagsfræði verður sett í samhengi við tónlist, kvikmyndir, bókmenntir, listir, íþróttir og aðra menningu. Hentar vel þeim sem hugsa sér að fara á félagsfræðibraut í framhaldsskóla.
Markmið:

· Að nemendur öðlist færni í að tengja samfélagsfræði við eigin veruleika.
· Að dýpka skilning nemenda á samfélagsfræði og sýna fram á áhrif hennar á menningu okkar.
· Að auka áhuga nemenda á samfélagsfræði.
Tímafjöldi: Ein klst. á viku

Hámarksfjöldi : 15 nemendur
Námsmat: Mat á frammistöðu nemenda
Spænska

Meðal þess sem unnið verður með eru einföld málfræðiatriði s. s. óákveðinn og ákveðinn greini, fleirtölu nafnorða og lýsingarorða, spurnarorð og sagnir.  Einnig verður nemendum kennt að bjarga sér á spænsku með því að æfa einföld samtöl.  Unnið verður talsvert með grundvallarorðaforða. 

Markmið:

· Að nemendur fái innsýn í menningarheim spænskumælandi landa. 

· Að nemendur læri grunndvallaratriði í spænskri málfræði.

· Að nemendur læri einfaldan orðaforða og geti nýtt sér hann munnlega.

Tímafjöldi: Ein klst. á viku

Hámarksfjöldi: 14 nemendur
Námsmat: Mat á frammistöðu í tímum og mat á verkefnum, próf í lok annar
Fatahönnun

Nemendur vinni skyssubók og verkefni um hönnuði. Nemendur hanni og saumi a.m.k. eina flík.

Markmið:

· Að nemendur fái innsýn í vinnu fatahönnuða og tískuheiminn.

· Að nemendur reyni ferilmiðaða hönnunarvinnu.

Tímafjöldi: Ein klst. á viku

Hámarksfjöldi: Sjö nemendur

Námsmat: Mat á frammistöðu í tímum og mat á verkefnum

Þýska

Nemendur fræðast um þýskumælandi lönd og þýska tungu. Meðal þess sem unnið verður með eru einföld málfræðiatriði s. s. óákveðinn og ákveðinn greini, spurnarorð og sagnir.  Þeim verði kynnt uppbygging tungumálsins og þeir byggi upp orðaforða sem nýtist þeim í framhaldsskólaáföngum á komandi árum.

Markmið:

· Að nemendur fái innsýn í þýska tungu, þýska menningu og landafræði.

· Að nemendur skilji stutta texta, samtöl og lestexta.

· Að nemendur skilji einfalt talað mál í kennslustundum og af geisladiskum.

· Að nemendur fái góðan orðaforða í þýsku.

Tímafjöldi á viku: Ein klst. á viku
Hámarksfjöldi: 20 nemendur

Námsmat: Verkefni, vinnubækur, kannanir og kaflapróf

Valgreinar í tónlist fyrir unglingastig 2008-2009

Nemendum á unglingastigi í Borgarhólsskóla stendur til boða tónlistarnám sem valgrein. Um hóptíma er að ræða en nemendur geta fengið fullt nám í hljóðfæraleik metið sem valgrein en verða að greiða skólagjöld sjálfir.
Um tímasókn gilda sömu reglur og í öðru námi við Borgarhólsskóla en námið er í umsjón Tónlistarskólans. 
Þetta nám er kjörið fyrir nemendur sem hafa áður verið í tónlistarnámi og vilja hefja tónlistarnám að nýju eða fyrir nemendur sem eru í tónlistarnámi en vilja bæta við sig nýjum námsgreinum.  Nemendur þurfa ekki að greiða skólagjöld fyrir hóptímana.

Rúmist hljóðfæravalið ekki innan þess ramma sem í boði er á vegum Borgarhólsskóla geta nemendur sótt um nám utan þess ramma í þeim áföngum sem í boði eru, en þá með því að greiða skólagjöld sjálfir.

Framhaldsáfangar eru í boði í flestum tilfellum þannig að nemendum sem hafa valið áfanga í 8. eða 9. bekk stendur til boða að halda áfram.

Grunnnámskeið í dægurlagasöng (framhaldsáfangi í boði)

Kennd er fjölbreytt söngtækni, nemendur syngja með undirleik og læra einnig að syngja í söngkerfi.

Námskröfur (í samræmi við námskrá FÍH): Nemendur taka stigspróf, (lágmark 1. stig.) og þurfa að koma fram á tónleikum (lágmark þrisvar á ári). Lágmarksyfirferð er fimm lög á ári, þar af tvö íslensk lög.
Kennslufyrirkomulag: Hópkennsla.
Tímafjöldi: 30 mín. á viku söngtækni, tveir í hóp. 60 mín. á viku masterklass, kennd lög af lagalista, sungið með undirleik og kennt að beita hljóðnema.

Hljómborðsleikur (framhaldsáfangi í boði)

Nemendur læra að spila vinsæl lög eftir bókstafshljómum, læra að spila eftir eyranu og eftir nótum.

Námskröfur (í samræmi við námskrá FÍH): Nemendur taka stigspróf, (lágmark 1. stig.) og þurfa að koma fram á tónleikum (lágmark þrisvar á ári). Nemendur þurfa að hafa hljóðfæri til að æfa sig á heima.
Kennslufyrirkomulag: Hópkennsla.
Tímafjöldi: 60 mín. á viku. 

Gítarval (framhaldsáfangi í boði)
Nemendur læra að spila og syngja vinsæl lög eftir bókstafshljómum.

Námskröfur (í samræmi við námskrá FÍH): Nemendur taka vorpróf og þurfa að koma fram á tónleikum einir eða í hóp (lágmark þrisvar á ári). Lágmarksyfirferð til prófs eru fimm lög. Nemendur þurfa að hafa hljóðfæri til að æfa sig á heima.
Kennslufyrirkomulag: Hópkennsla.
Tímafjöldi: 60 mín. á viku.
Hljómsveitarval (framhaldsáfangi í boði)

Nemendur fá þjálfun í að spila í hljómsveit. Farið verður í margs konar tónlistarstefnur t.d. rokk, popp, jazz, blues o.fl. Nemendur koma fram á tónleikum og við ýmis tækifæri. Hljómsveitirnar munu sjá um undirleik hjá söngnemendum, kórum, í leiksýningum o.fl. Skilyrði er að nemendur eigi hljóðfæri og komi með þau í tíma. Æskilegt er að nemendur hafi spilað áður á hljóðfæri og hafi einhverja hljómakunnáttu. Nemendur verða að æfa sig heima. Boðið er upp á æfingaaðstöðu í skólanum.
Kennslufyrirkomulag: Fjórir til fimm í hóp.

Tímafjöldi: Ein klst. í viku.
Marimba og djembe (framhaldsáfangi í boði)
Nemendur læri jöfnum höndum að spila á marimba og djembe. Námsefnið byggir að mestu á afrískri tónlist og fer kennslan fram eftir eyranu. Lögð er áhersla á að nemendur komi fram við ýmis tækifæri. Nemendum verður gefinn kostur á því að æfa sig í skólanum auk þess sem gera má ráð fyrir að haldin verði sérstök námskeið og að hluti kennslunnar fari fram í lotum.

Kennslufyrirkomulag: Sjö til tíu nemendur í hóp.

Tímafjöldi: Ein klst. í viku.

Skapandi starf í tónlistarveri (grunnnámskeið í eitt ár)

Upptökur og tónsmíðar. Nemendur fá góðan grunn í upptökum og hljóðvinnslu einnig að semja og vinna einfaldar útsetningar og hljómsetja lög. Í kennslunni fá nemendur að vinna með PROTOOLS upptöku forrit, GARAGEBAND til hljóðvinnslu og útsetninga og SIBELIUS nótnaskriftarforriti. Nemendur hljóðrita jólatónleika, vortónleika og ýmsar aðrar uppákomur auk þess að taka þátt í nemendaupptökum að vori. Verkefni eru unnin í tímum og utan tíma og hafa þá nemendur aðgang að hljóðveri skólans.
Kennslufyrirkomulag: Fjórir til fimm í hóp.
Tímafjöldi: Ein klst. með kennara á viku og ein klst. á viku í sjálfstæðri vinnu.

Unglingakór Húsavíkur 

Engin próf eru en kórinn er virkur í samfélagi bæjarins og syngur við ýmis tækifæri og heldur tónleika     a. m.k. einu sinni á önn. Skyldumæting er á æfingar.
Tímafjöldi: Æfingar eru einu sinni til tvisvar í viku.

